ՀԻՄՆԱՎՈՐՈՒՄ
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ
ՀՀ կառավարության որոշման նախագծի 
 
Ներկայացված նախագծով առաջարկվում է թույլատրել ՀՀ ՏԿԵՆ պետական գույքի կառավարման կոմիտեին՝ ՀՀ ներքին գործերի նախարարության ոստիկանությանն ամրացված, պետական սեփականություն հանդիսացող, քաղաք Երևան, Շենգավիթ, Արշակունյաց պողոտա 77 հասցեում գտնվող, 3533.6 քառ. մետր մակերեսով շենք-շինությունները, ինչպես նաև դրանց զբաղեցրած, օգտագործման և սպասարկման համար հատկացված 0.941095 հեկտար մակերեսով հողամասն օտարել աճուրդով:
Գույքն ամրացված է ՀՀ ներքին գործերի նախարարությանը, որի հետ քննարկվել է գույքի օտարման նպատակով մշակված նախագիծը։
Հայաստանի Հանրապետության կառավարության 1998 թվականի մարտի 27-ի N 209 որոշմամբ սահմանված կարգով՝ 2023 թվականի հունիսի 20-ի դրությամբ Գույքի գնահատված արժեքը կազմել է 432 900 000 ՀՀ դրամ՝ ներառյալ հողամասի շուկայական արժեքին մոտարկված կադաստրային արժեքը։
[bookmark: _GoBack]Նախագծի քննարկման արդյունքում Կադաստրի կոմիտեի կողմից տրամադրված տեղեկատվության համաձայն Գույքի շուկայական արժեքին մոտարկված կադաստրային արժեքը կազմում է 454 629 522 ՀՀ դրամ, որի կազմում հողամասի արժեքն է՝ 234 225 370 ՀՀ դրամ, իսկ շինությունների արժեքը՝ 220 404 152 ՀՀ դրամ, ուստի ներկայացված նախագով առաջարկվում է աճուրդով օտարման ենթակա Գույքի մեկնարկային գինը սահմանել 455 000 000  ՀՀ դրամ:
Հաշվի առնելով, որ օտարման առաջարկվող անշարժ գույքն ամրացված է Հայաստանի Հանրապետության ներքին գործերի նախարարության ոստիկանությանը՝ վերջինիս կողմից օտարման նպատակով ՀՀ ՏԿԵՆ պետական գույքի կառավարման կոմիտե է ներկայացվել գույքի գնահատման համար անհրաժեշտ փաստաթղթերի փաթեթը։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Քաղաք Երևան, Շենգավիթ, Արշակունյաց պողոտա 77 հասցեում գտնվող 3533.6 քառ. մետր մակերեսով շենք-շինությունների օտարումը բխում է ՀՀ կառավարության 2021-2026թթ. ծրագրի պահանջներից։
 «Պետական գույքն օտարելու մասին» ՀՀ կառավարության որոշման նախագծի ընդունման արդյունքում նախատեսվում է Հայաստանի Հանրապետության պետական բյուջե ապահովել լրացուցիչ դրամական մուտքեր։





